
སློབ་ཆུང་བོད་སྐད་ཡིག་དགེ་རྒན་ལ་ཚང་དགོས་པའི་ཆ་རྐྱེན་སྐོར་རགས་ཙམ་གླེང་བ།

དགེ་རྒན་ལ་ཐུན་མིན་གྱི་མི་གཤིས་དང་ཡོན་ཏན་ཇི་ལྟ་བུ་
ཞིག་ཚང་དགོས་པའི་སྐོར་རགས་ཙམ་གླེང་བ།

སྤྱི་ཚོགས་རིམ་བཞིན་འཕེལ་རྒྱས་འགྲོ་བ་་་་་་་
དང་། སློབ་ཁྲིད་ཀྱི་ཡོ་ཆས་ཉིན་བཞིན་འཐུས་སྒོ་་
ཚང་དུ་འགྲོ་བའི་སྐབས་འདིར། ང་ཚོ་སློབ་ཆུང་གི་བོད་སྐད་ཡིག་དགེ་རྒན་ཞིག་་
གི་ངོས་ནས་བརྗོད་ན། འདས་ཟིན་པའི་དུས་ཀྱི་འབྲས་བུ་དང་ཡར་སྔོན་སྦྱངས་་
པའི་ཡོན་ཏན་ལ་བློ་ཁ་ཚིམ་ནས་དུས་འདའ་བར་བྱས་ན། དངོས་གནས་ཡིད་་་་་་
ཕམ་པའི་གནད་ཅིག་ཡིན་པས། ང་ཚོས་རང་ཉིད་ནས་འགོ་བརྩམས་ཏེ་རང་གི་་
སྐྱོན་ཆ་ལེགས་པར་སེལ་དགོས་ཤིང་། སྔར་གྱི་སློབ་ཁྲིད་བྱེད་སྟངས་ལ་སྙིགས་་་་་་
དོར་བཅུད་ལེན་སྒོས་མུ་མཐུད་གོང་འཕེལ་གཏོང་དགོས་ལ། རང་ལ་མཁོ་བའི་་་
ཤེས་བྱ་གསར་པ་དག་ལ་སྦྱངས་པ་མཐར་ཕྱིན་བྱས་ཏེ་དུས་བསྟུན་འཕེལ་རྒྱས་་་་་་
ཡོང་བར་བརྩོན་དགོས།

གཅིག ཆེད་ལས་མཐོར་འདེགས་ཐད་བརྩོན་དགོས།
བོད་སྐད་ཡིག་གི་དགེ་རྒན་ཞིག་ཡིན་ན། ཐོག་མར་བོད་སྐད་ཡིག་གི་བརྡ་་་་་་་

སྤྲོད་སོགས་ཀྱི་རྨང་གཞིའི་ཤེས་བྱ་ལེགས་པོ་དགོས་ལ། རབ་བྱུང་ན། མདོ་དབུས་་་
ཁམས་གསུམ་གྱི་ཡུལ་སྐད་ལ་རྒྱུས་ལོན་ཅུང་ཙམ་ཡོད་དགོས། དགེ་རྒན་རང་ཉིད་
བརྡ་སྤྲོད་ལ་སོགས་པའི་བོད་ཡིག་གི་རྨང་གཞིའི་ཤེས་བྱར་བྱང་མ་ཆུབ་ན། ཡི་གེ་་་
ཀ་ལི་ནས་འགོ་བཙུགས་ཏེ་རིམ་བཞིན་སུམ་རྟགས་སོགས་དཀའ་བའི་གནད་ལ་་་་་་
འཇུག་དུས་སློབ་མ་ཆུང་ཆུང་ཚོའི་དགོས་མཁོ་ཇི་ལྟར་སྐོང་། དེས་མ་ཟད། བོད་་་་
སྐད་ཡིག་ཁྲིད་དུས་སློབ་དེབ་རྐྱང་རྐྱང་ལ་རྟེན་མི་རུང་། སློབ་དེབ་རྐྱང་པར་རྟེན་་་
དྲགས་ན་སློབ་མའི་ཤེས་རྒྱ་ཐོས་རྒྱ་བསྐྱེད་དཀའ་ལ། བོད་ཡིག་ལེགས་པར་སྦྱངས་
འདོད་ཀྱི་འདུན་པའང་བསྐྱེད་དཀའ། དེ་བས་བོད་ཡིག་དགེ་རྒན་རྣམ་པས་བོད་་
ཀྱི་ལོ་རྒྱུས་དང་རིག་གནས་སོགས་ཀྱི་དཔེ་དེབ་མང་ཙམ་ཀློག་དགོས།“སློབ་མར་་
ཆུ་ཕོར་གང་སྦྱིན་དགོས་ན་དགེ་རྒན་ལ་ཆུ་ཟོམ་གང་དགོས”ཞེས་པ་བཞིན་རིག་་་་་
གནས་ཀྱི་བྱང་ཚད་ལེགས་པའི་ཤེས་ལྡན་མི་སྣ་གསོ་སྐྱོང་བྱེད་པར་དགེ་རྒན་རང་་་་
ཉིད་ལ་ཤེས་བྱའི་བྱང་ཚད་ལེགས་པོ་དགོས་པས། ཐོག་མར་དགེ་རྒན་རང་གིས་་་་་
དཔེ་ཀློག་ལ་བརྩོན་པ་བགྱིས་ཏེ་བོད་ཀྱི་ཤེས་བྱ་རིག་གནས་ལ་རྒྱུས་མངའ་ལོན་་་་་་་
དགོས་ལ། དེ་ནས་རང་གིས་སྦྱངས་པ་དག་བོད་ཡིག་སློབ་ཚན་དང་འབྲེལ་ནས་་་་་
སློབ་མར་ཁྲིད་དགོས། བོད་སྐད་ཡིག་སློབ་པའི་མཐའ་མའི་དམིགས་ཡུལ་ནི་བོད་་
ཡིག་གི་དཔེ་དེབ་ཀློག་པ་དང་། རང་མི་རིགས་ཀྱི་སྐད་ཡིག་མ་ཉམས་གོང་འཕེལ་་་
གཏོང་བ་ཡིན་པས། སློབ་མ་ཚོའི་བོད་ཡིག་ཀློག་འདོན་ཙམ་ལ་ཡིད་མི་ཚིམ་པར།

བོད་ཡིག་བཀོལ་སྤྱོད་ལེགས་པོ་བྱེད་ཐུབ་ལ་དཔེ་དེབ་ཀྱི་ནང་དོན་འཁྲུལ་བ་མེད་་་་
པར་རྟོགས་ཐུབ་པའི་ཆེད་དུ་འབད་འབུངས་ཧུར་བརྩོན་བྱེད་དགོས།

གཉིས། སློབ་ཚན་བཀོད་སྒྲིག་ལ་མཐོང་ཆེན་བྱེད་དགོས།
སློབ་མའི་བོད་སྐད་ཡིག་གི་ཆུ་ཚད་གོང་མཐོར་གཏོང་དགོས་ན། རྨང་་་་་་་་་་་་

གཞིའི་སློབ་གསོ་ནས་འགོ་བཙུགས་ཏེ་རིགས་དང་རིམ་པ་དབྱེ་ནས་སློབ་ཚན་་་་་་་་་
བཀོད་སྒྲིག་བྱེད་དགོས་ལ། སློབ་མའི་བློ་རིག་གི་འཕེལ་རྒྱས་དང་བསྟུན་ནས་རིམ་
བཞིན་སླ་བ་ནས་དཀའ་གནད་ལ་འཇུག་དགོས། གལ་སྲིད་སློབ་ཁྲིད་ཀྱི་ནང་དོན་
སློབ་མའི་བློ་རིག་གི་ཚད་ལས་བརྒལ་དྲགས་ན། ཤེས་བྱ་རྒྱུད་ལ་འབྱོར་བ་ཕར་་་་་་་
ཞོག རིམ་གྱིས་བོད་སྐད་ཡིག་སློབ་སྦྱོང་གི་འདུན་པའང་ཉམས་སྲིད། དེ་བས་་་་་་་
སློབ་ཁྲིད་ཀྱི་ཆོས་ཉིད་ལ་སྟངས་འཛིན་ཡང་དག་བྱེད་པའི་རྨང་གཞིའི་ཐོག ཚན་་་
རིག་དང་མཐུན་པར་སློབ་ཚན་བཀོད་སྒྲིག་བྱེད་པ་ནི་ཤིན་ཏུ་གལ་འགངས་ཆེ།
གུས་པས་བསམས་ན། སློབ་ཆུང་གི་བོད་ཡིག་དགེ་རྒན་ཞིག་ཡིན་ན། ཐོག་མར་་་་་
སློབ་ཆུང་ལོ་རིམ་དང་པོ་ནས་བཟུང་སྟེ་བོད་སྐད་ཡིག་སློབ་ཁྲིད་ཀྱི་འཆར་འགོད་་་་
ལེགས་པོ་ཞིག་དགོས་པ་དང་། སྤྱིའི་ཆ་ནས་དུས་རིམ་གསུམ་ལ་དབྱེ་ན་སློབ་བུའི་་་
བོད་ཡིག་གི་རྨང་གཞི་ལེགས་པོ་འདིང་བར་ཕན་པ་ཆེ་སྟེ། གཅིག་ནི་ལོ་རིམ་དང་་་
པོ་ནས་གཉིས་པའི་བར་དུ་བོད་ཡིག་གི་དབྱངས་གསལ་ནས་འགོ་བརྩམས་ཏེ་རིམ་
བཞིན་མགོ་ཅན་དང་འདོགས་ཅན། ཡི་གེ་སྦྱོར་ཀློག ཐ་སྙད་ཡིད་ལ་འཛིན་པ་་་་་་
སོགས་གཙོར་བཟུང་སྟེ་སློབ་ཚན་བཀོད་སྒྲིག་བྱེད་དགོས། གཉིས་ནི་ལོ་རིམ་་་་་་་་་་
གསུམ་པ་ནས་བཞི་པའི་བར་དུ་ཚིག་གི་ཀློག་འདོན་དང་ཐ་སྙད་མང་པོ་བློར་་་་་་་་་་་
འཛིན་པ་ནས་རིམ་བཞིན་བརྡ་སྤྲོད་ཀྱི་ཤེས་བྱ་ཕྲན་བུ་ཁྲིད་པ་དང་། བོད་ཡིག་གི་་
རྩོམ་ཐུང་འབྲི་བ་གཙོར་བཟུང་སྟེ་འབྲེལ་ཡོད་ཀྱི་སློབ་ཚན་དང་སྦྱོང་གཞི་བཀོད་་་་་
སྒྲིག་བྱེད་དགོས། གསུམ་ནི་ལོ་རིམ་ལྔ་པ་ནས་དྲུག་པའི་བར་དུ་ཀློག་འདོན་ལ་་་་་་་
བྱང་ཆུབ་པ་དགོས་པ་མ་ཟད། སྤྱིར་བཏང་གི་བརྡ་སྤྲོད་ཤེས་བྱ་ཅུང་ཙམ་ཤེས་པ་་་
དང་བོད་ཡིག་གི་རྩོམ་ཡིག་ཅུང་ལེགས་པོ་འབྲི་བ་གཙོར་བཟུང་སྟེ་སློབ་ཚན་དང་་་་
སྦྱོང་གཞི་བཀོད་སྒྲིག་བྱེད་དགོས། གོང་གསལ་གྱི་བཀོད་སྒྲིག་གཞིར་བཟུང་སྟེ་་་་་་་
དུས་སྐབས་རེ་རེའི་དམིགས་ཡུལ་ལེགས་པར་འགྲུབ་ན། སློབ་མ་གང་ཞིག་སློབ་་་་་་
ཆུང་མཐར་ཕྱིན་ནས་སློབ་འབྲིང་དུ་བསྐྱོད་དུས་སྤྱིར་ན་བོད་ཡིག་གི་རྨང་གཞི་་་་་་་་

ཅུང་ལེགས་པོ་བཏིང་ཡོད་ལ། ཕྱིས་འབྱུང་བོད་ཡིག་གི་ཆུ་ཚད་སྔར་བས་གོང་་་་་་་་
འཕེལ་འགྲོ་བའི་མདུན་ལམ་ཡང་ཅུང་ཡངས་པར་འདོད། ཡང་དངོས་སུ་སློབ་་་་་་་
ཁྲིད་བྱེད་སྐབས་སུ། སློབ་མའི་ཆུ་ཚད་ཀྱི་ཧེ་བག་ལ་མ་བལྟས་པར་ཆ་རྐྱེན་གཅིག་་་
མཐུན་འདོན་པའང་སྤངས་པའི་གཞི་སྟེ། བློ་རིག་ལ་སྤྱང་དམན་དང་ཆུ་ཚད་ལ་་་་་
མཐོ་དམན་ཡོད་པས། དཀྱུས་གཅིག་ཏུ་ཧེ་བག་མེད་པར་བླང་བྱ་བཏོན་ན་གོང་་་་་
དུ་བརྗོད་པའི་བོད་ཡིག་སློབ་སྦྱོང་གི་འདུན་པ་ཉམས་པའི་གནས་ཚུལ་ཡང་ཐོན་་་་་
སྲིད། དེ་བས་སློབ་མའི་ཆུ་ཚད་གཞིར་བཟུང་སྟེ་སློབ་ཚན་བཀོད་སྒྲིག་དང་སློབ་་་་་
མའི་བོད་ཡིག་སློབ་སྦྱོང་གི་འདུན་པ་བསྐྱེད་པ་ཧ་ཅང་གལ་ཆེ་བར་མཐོང་།

གསུམ། དེང་རབས་ཀྱི་སློབ་གསོའི་ཐབས་ལམ་ལ་རྒྱུས་མངའ་ཟབ་་་་་་་་་
དགོས།

སློབ་ཁྲིད་ཁྲོད་དུ་ཆ་འཕྲིན་ལག་རྩལ་ཡོངས་ཁྱབ་ཏུ་བཀོལ་སྤྱོད་བྱེད་པར་་་་་་་་
སྐུལ་འདེད་གཏོང་རྒྱུ་ནི་སློབ་ཁྲིད་བཅོས་སྒྱུར་གྱི་འཕེལ་ཕྱོགས་གལ་ཆེན་ཞིག་་་་་་་་་
ཡིན། མིག་སྔའི་ངོས་ནས་བཤད་ན། སློབ་ཁྲིད་ཀྱི་ཐབས་ལམ་དང་སྒྲིག་ཆས་ཉིན་
རེ་བཞིན་འཕེལ་རྒྱས་འགྲོ་བཞིན་ཡོད་ལ། སློབ་ཁྲིད་ཀྱི་བརྒྱུད་རིམ་དང་། སྒྲིག་་་་་
འཛུགས་བྱེད་སྟངས། སྤུས་ཚད་དང་ཕན་འབྲས་བཅས་ཚང་མ་སློབ་ཁྲིད་ཀྱི་་་་་་་་་་
ཐམས་ལམ་མམ་སྒྲིག་ཆས་གསར་པར་འབྲེལ་ཆེ་བ་རེད། དེང་གི་ཆར་འཛམ་གླིང་
གི་རྒྱལ་ཁབ་ཚང་མས་ཆ་འཕྲིན་ལག་རྩལ་བེད་སྤྱོད་གང་ལེགས་བྱས་ནས་སློབ་་་་་་་་
ཁྲིད་ཀྱི་སྤུས་ཚད་ལེགས་སུ་དང་ཕན་འབྲས་ཆེ་རུ་གཏོང་རྒྱུར་ཞིབ་འཇུག་བྱེད་་་་་་་་
བཞིན་ཡོད་པ་དང་། ཆ་འཕྲིན་བཀོལ་སྤྱོད་བྱེད་ཚད་ཀྱང་སློབ་གསོ་དེང་རབས་་་་་
ཅན་གྱི་ཚད་གཞི་གལ་ཆེན་ཞིག་ཏུ་གྱུར་ཡོད་པ་རེད།

ཉེ་བའི་ལོ་ཤས་རིང་། རྒྱལ་ཁབ་ཀྱི་རྒྱབ་སྐྱོར་ཤུགས་ཆེན་དང་རང་སྐྱོང་་་་་་་་་་
ལྗོངས་ཀྱིས་ལག་བསྟར་དོན་འཁྱོལ་གང་ལེགས་བྱས་པས། རང་ལྗོངས་ཀྱི་གྲོང་་་་་་་
ཁྱེར་ཁག་གི་སློབ་གྲྭ་མ་ཟད། ཐག་རིང་ལུང་ཁུག་ཏུ་གནས་པའི་སློབ་གྲྭ་ཡོངས་ཀྱི་་་
ཆ་རྐྱེན་དང་སློབ་གསོའི་སྒྲིག་ཆས་ལའང་གནམ་ས་བླ་འོག་ཏུ་འགྱུར་བ་ལྟ་བུའི་་་་་་་
འགྱུར་ལྡོག་བྱུང་དང་འབྱུང་བཞིན་ཡོད་ལ། ཚོགས་སྒྲིག་རྣམ་པའི་སློབ་གསོའི་་་་་་་
བོད་སྐྱོར་ལས་རྒྱལ་ནང་དང་རྒྱལ་ཕྱིའི་སྔོན་ཐོན་གྱི་སློབ་གསོའི་འདུ་ཤེས་དང་་་་་་་་་
ཐབས་ལམ་གསར་པའང་རང་ལྗོངས་སུ་དར་བཞིན་ཡོད། ཡིན་ཡང་། སྒྲིག་ཆས་་་

གསར་པ་དང་ཐབས་ལམ་གསར་པ་ཡོད་པ་ཙམ་་་་་་་
གྱིས་མ་སྦྱངས་མ་བཀོལ་ན་དངོས་ཡོད་ཀྱི་ཕན་་་་་་་་་་་

འབྲས་འབྱུང་མི་སྲིད་པས། དགེ་རྒན་རང་ཉིད་ནས་དེ་དག་ལ་སྦྱངས་པ་ལེགས་པོ་
བྱེད་དགོས། ལྷག་པར་དུ་ཆ་འཕྲིན་ལག་རྩལ་དང་སློབ་ཁྲིད་ཟུང་འབྲེལ་དམ་་་་་་་་་
ཚགས་བྱེད་པའི་ནུས་པ་ཅིས་ཀྱང་ལྡན་དགོས། མིག་སྔ་ནི་ཆ་འཕྲིན་ལག་རྩལ་ཧ་་་་
ཅང་དར་ཆེ་བའི་སྐབས་སུ་གནས་ལ། ཡར་སྔོན་གྱི་ནག་པང་ད་ལྟ་pptཡིས་ཚབ་་་་་
བྱས་པ་དང་། ཡར་སྔོན་གྱི་ཟིན་བྲིས་ད་ལྟ་གློག་ཀླད་ཀྱིས་ཚབ་བྱས་པ་རེད། དུས་་
སྐབས་འདི་འདྲའི་འོག་ཏུ་ད་དུང་སྲོལ་རྒྱུན་གྱི་སློབ་ཁྲིད་བྱེད་སྟངས་ལས་མ་་་་་་་་་་་་
འཇོན་ན་སློབ་ཁྲིད་ཀྱི་ནུས་ཕྱོད་ཀྱང་བལྟོས་བཅས་ཀྱིས་དམའ་རུ་འགྲོ་ངེས། དེ་་་་་
བས་དྲ་རྒྱའི་སློབ་གསོ་སོགས་ཀྱི་ཆུ་ཚད་ཀྱང་མི་དམན་པ་ཞིག་དགོས་པ་དང་།
དེང་རབས་ཆ་འཕྲིན་ལག་རྩལ་གྱི་རྩ་བའི་ཤེས་བྱར་སློབ་སྦྱོང་བྱས་ཏེ་དྲ་ཐོག་ནས་་་
སློབ་ཁྲིད་ཆ་འཕྲིན་སྤེལ་བ་དང་འཚོལ་བ། བཀོལ་སྤྱོད་བཅས་བྱས་ནས་དུས་་་་་་་་་
རབས་ཀྱི་འཕེལ་རྒྱས་དང་འཚམ་པའི་ཚད་ལྡན་དགེ་རྒན་ཞིག་བྱེད་པར་འབད་་་་་་
འབུངས་བྱེད་དགོས།

མཇུག་བསྡུ་བ།
སློབ་ཚན་ཡག་པོ་ཁྲིད་པ་དང་སློབ་མ་ཡག་པོ་གསོ་སྐྱོང་བྱེད་པ་ནི་དགེ་རྒན་་

གྱི་ཆེས་མཐོ་བའི་བླང་བྱ་ཡིན་ལ། ཆེས་འགྲུབ་དཀའ་བའི་ལས་ཞིག་ཀྱང་ཡིན།
ཡིན་ཡང་དགེ་རྒན་གྱི་ལས་ལ་ཞུགས་ཤིང་ཁྲིད་སྟེགས་སྟེང་དུ་ལངས་པ་ནས་་་་་་་་་
བཟུང་། ཁྱེད་ཀྱི་གཏམ་སྤྱོད་ཀུན་ལས་མི་རབས་རྗེས་མའི་འཚར་ལོངས་ལ་་་་་་་་་་
ཤུགས་རྐྱེན་ཐེབས་སྲིད་པས། རང་གི་ཐོག་མའི་སེམས་འདུན་མ་བརྗེད་པར་་་་་་་་
སློབ་མའི་ཡར་རྒྱས་ཆེད་དུ་འབད་པ་ལྷུར་ལེན་བྱེད་དགོས། ལྷག་པར་དུ་སློབ་་་་་་
ཆུང་གི་བོད་སྐད་ཡིག་དགེ་རྒན་ཞིག་ཡིན་པའི་ངོས་ནས་ངེས་པར་དུ་རྒྱལ་ཁབ་་་་་
དང་རང་སྐྱོང་ལྗོངས་ཀྱི་མི་རིགས་སྐད་ཡིག་སློབ་གསོར་ཤུགས་སྣོན་རྒྱག་དགོས་་་
པའི་འབོད་སྐུལ་དང་དུ་ལེན་པ་དང་། བོད་སྐད་ཡིག་མ་ཉམས་གོང་འཕེལ་་་་་་་་་
གཏོང་བའི་ལས་འགན་ལྕི་བོ་ཕྲག་ཏུ་བླངས་ཏེ་སློབ་ཆུང་གི་དུས་ནས་བཟུང་སྟེ་་་་་
བོད་སྐད་ཡིག་གི་རྨང་གཞི་ཡག་པོ་ཞིག་འདིང་བའི་ཆེད་དུ་ཡང་འབད་བསྐྱར་་་་་་
འབད་བྱེད་དགོས།

（ཁྲེང་ཀོན་ཆུས་ཧའེ་ས་སློབ་ཆུང་། སྐལ་བཟང་དར་རྒྱས། ཆོས་་་
སྒྲོལ）

ས་གོ་ལའི་སྟེང་དུ་འཚོ་ཞིང་གནས་པའི་སྲོག་ཆགས་ཀྱི་རིགས་་་་
གྲངས་ལས་འདས་པ་ལས་ང་ཚོ་མིའི་རིགས་ནི་ཤེས་ཡོན་དང་དཔལ་
ཡོན་ལྡན་པའི་སྤྱི་ཚོགས་ཤིག་ཏུ་གྱུར་དགོས་དོན་ནི། མི་རྣམས་ཀྱིས་
དགེ་བའི་བཤེས་གཉེན་བསྟེན་ཞིང་། རང་རང་གི་ཚད་མཐོའི་རྣམ་་
དཔྱོད་དེ་དག་བཀོལ་ནས་སྐྱེ་འགྲོ་སྤྱི་དང་། ཡང་སྒོས་མིའི་རིགས་་་་་
རང་ཉིད་ཀྱི་ལུས་སེམས་གཉིས་པོ་བདེ་བར་འཁོད་ཞིང་། ཕྱོགས་་་་་་
ཀུན་གྱི་འཕེལ་རྒྱས་དོན་གཉེར་བྱས་ནས་མིའི་རིགས་ཀྱི་ཤེས་དཔལ་་
ཡུན་ནས་ཡུན་དུ་གནས་པར་བྱེད་པས་ཡིན།

སྔར་ནས་ད་བར་ང་ཚོས“བཤེས་གཉེན་”ཞེས་པའི་ཐ་སྙད་དེ་་་
མི་ཚོགས་བྱེ་བྲག་ཞིག་ལ་སྦྱར་ནས་སྐྱེ་བོ་ཀུན་གྱིས་བསྟོད་པར་བྱ་་་་་་་་
བའི་ཡུལ་དང་། ཚང་མས་གུས་བཀུར་ཡི་རངས་ཞུ་བའི་ལས་གནས་
ཤིག་ལ་ངོས་འཛིན་བྱེད་བཞིན་ཡོད། ངོ་མ། དགེ་བའི་བཤེས་་་་་་་་་་་
གཉེན་ནི་སྨག་རུམ་མུན་པའི་ཁྲོད་ཀྱི་སྒྲོན་མེ་ཞིག་དང་མཚུངས་ལ།
མིའི་རིགས་ཀྱི་རྣམ་ཤེས་ཀྱི་བཟོ་བཀོད་པའི་མཚན་སྙན་ལྡན་པའང་་
དོན་དུ་གནས། བླ་ན་མེད་པའི་མཚན་སྙན་གྱིས་ཕྱུག་ལ་སྐྱེ་བོ་ཀུན་་་་
གྱིས་བཀུར་བར་བྱ་བའི་ལས་རིགས་དེར་ཞུགས་པའི་སྐྱེ་བོ་ཞིག་ལ་་་་་
ཆ་མཚོན་ན། ཡང་སྙིང་རང་ཉིད་ལ་ཕུལ་དུ་བྱུང་བའི་མི་གཤིས་ཇི་་་་
ལྟ་བུ་ཞིག་དང་ཡོན་ཏན་ཅི་འདྲ་ཞིག་ཚང་དགོས་སམ་ཞེ་ན། དེ་་་་་་་་
ཡང་རང་རེའི་བོད་ཀྱི་སྲོལ་རྒྱུན་གཞུང་ལུགས་ཁྲོད་དུ་སློབ་དཔོན་གྱི་
མཚན་ཉིད་ནི། “བཤེས་གཉེན་དུལ་བ་ཞི་བ་ཉེར་ཞི་བ། ཡོན་ཏན་་
ལྷག་པར་བརྩོན་བཅས་ལུང་གིས་ཕྱུག དེ་ཉིད་རབ་ཏུ་རྟོགས་པ་སྨྲ་་་
མཁས་ལྡན། བརྩེ་བའི་བདག་ཉིད་སྐྱོ་བ་སྤང་ལ་བསྟེན”ཞེས་པ་་་་་་་་
ལྟར་ཞི་ཞིང་དུལ་བ་དང་། བྱམས་སེམས་ལྡན་ལ་ཤེས་རབ་ཀྱིས་་་་་་་་་
ཕྱུག་པ། འཆད་རྩོད་རྩོམ་ལ་མཁས་ཤིང་སློབ་བུ་བྱམས་ཀྱིས་སྐྱོང་བ་
དང་། སེམས་ཀྱི་ཉོན་མོངས་སེལ་ནུས་ལ། ལེ་ལོ་སྒྱིད་ལུག་སྤངས་་་་་
ནས་བརྩོན་འགྲུས་ལྡན་པ། ཐོས་པ་རྒྱ་ཆེ་ཞིང་འཁྲིད་བྱའི་དོན་ལ་་་་་
ཐོགས་པ་མེད་པ་སོགས་ཀྱི་ཁྱད་ཆོས་ལྡན་དགོས་ལ། དེ་དག་དེང་་་་་
གི་ཆར་སྦྱར་ཡང་སྔར་བཞིན་དགེ་བའི་བཤེས་གཉེན་རྣམས་ལ་་་་་་་་་་་
འཛོམས་དགོས་པའི་རྨང་གཞིའི་ཆ་རྐྱེན་དུ་བརྩི་ཆོག སློབ་གྲྭ་ཆེ་་་་་་་་
འབྲིང་ཆུང་གསུམ་གང་རུང་གི་དགེ་རྒན་ཞིག་ཡིན་ཕྱིན། ལས་་་་་་་་་་་
གནས་དེ་ནི་གཞན་དང་མི་འདྲ་བར་ཆེ་ས་ནས་རྒྱལ་ཁབ་དང་མི་་་་་་་་
རིགས་ལ་ཕན་པའི་ཕྱི་རབས་པ་གསོ་སྐྱོང་དང་། ཆུང་ས་ནས་སློབ་་་་
བུ་གང་ཞིག་གི་འཚར་ལོངས་དང་ཁྱིམ་ཚང་གང་ཞིག་གི་མ་འོངས་་་་་
དང་འབྲེལ་ཆེ་བས། དེར་སྣང་ཆུང་བྱེད་པའམ་ཡང་ན་དགེ་རྒན་གྱི་
ལས་གནས་སུ་ཞུགས་ཀྱང་འགན་མི་ཁུར་བ་སོགས་ཀྱི་བྱ་སྤྱོད་རིང་་་་་
དུ་དོར་ནས་མིང་དོན་མཚུངས་པའི་དགེ་བའི་བཤེས་གཉེན་ཞིག་ཏུ་་
འགྱུར་བར་འབད་འབུངས་ཧུར་བརྩོན་བྱེད་དགོས།

དགེ་རྒན་ལ་ཚང་དགོས་པའི་ཡོན་ཏན་གྱི་ཆ་ནས་བརྗོད་ན།
དགེ་རྒན་ནི་ཚན་རིག་དང་ཤེས་བྱ་སློབ་མཁན་ཡིན་ལ། སློབ་ཁྲིད་་་་་
མི་སྐྱོང་གི་འགན་ཁུར་མཁན་གཙོ་བོ་ཡང་ཡིན། དེང་གི་ཆར་མིའི་་་་་
རིགས་སྤྱི་ཡོངས་ཀྱི་འཚོ་བའི་ཆུ་ཚད་དང་། བསམ་བློའི་དཔལ་ཡོན།
དེ་བཞིན་དཔལ་འབྱོར་གྱི་གནས་སྟངས་སོགས་ཉིན་བཞིན་ཡར་་་་་་་་
རྒྱས་གོང་འཕེལ་འགྲོ་བཞིན་མཆིས། དེ་དང་བསྟུན་ནས་རིག་ཚན་་་
མང་པོ་བྱུང་དང་འབྱུང་བཞིན་ཡོད་ལ། སྤྱི་ཚོགས་འཚོ་བའི་ཁྲོད་དུ་
ངེས་པར་མཁོ་བའི་ཤེས་བྱ་ཡང་ཆར་རྗེས་ཀྱི་སྨྱུག་སོན་བཞིན་དུ་་་་་་་་་
འབྱུང་བཞིན་པས། དགེ་རྒན་གྱི་ལས་སུ་ཞུགས་པ་རྣམས་ཀྱིས་ཀྱང་་
སྲོལ་རྒྱུན་གྱི་རིག་གནས་ཤེས་བྱ་ཙམ་ལ་ཡིད་མི་ཚིམ་པར། སྤྱི་་་་་་་་་་་་
ཚོགས་ཀྱི་འགྱུར་བ་དང་བསྟུན་ནས། རང་གི་འཁྲིད་བྱའི་སློབ་ཚན་་
དང་འབྲེལ་བ་ཆེ་ཞིང་སློབ་བུའི་འཕེལ་རྒྱས་ལའང་མཁོ་བའི་ཤེས་བྱ་
གསར་པའམ་ཞིབ་འཇུག་གི་འབྲས་བུ་དག་ལ་སྦྱངས་པ་མཐར་ཕྱིན་་
མཛད་ནས་ཡིད་ལ་ངེས་དགོས་པ་མ་ཟད། སློབ་གཞི་དང་འབྲེལ་་་་་་
ནས་ཤེས་བྱ་དང་གྲུབ་འབྲས་གསར་པ་དག་སློབ་བུའི་རྒྱུད་ལ་་་་་་་་་་་་་
འཇགས་པར་བྱེད་དགོས། གཞན་ཡང་། དགེ་རྒན་ཞིག་ཡིན་ཕྱིན་་་
སློབ་ཁྲིད་ཀྱི་ཐབས་མངའ་ཞིང་སློབ་བུའི་སློབ་སྦྱོང་གི་དང་བ་འདྲེན་

པར་མཁས་དགོས། ཡར་སྔོན་དགེ་རྒན་གྱིས་བཤད་རྐྱང་དང་སློབ་་་
མས་ཉན་རྐྱང་བྱེད་པའི་སློབ་ཁྲིད་ཐབས་ལམ་དེང་དུས་ཀྱི་དགོས་་་་་་
མཁོ་དང་འཚམ་དཀའ་བས། དགེ་རྒན་རང་ཉིད་ཀྱིས་ཀྱང་སློབ་་་་་་་
ཁྲིད་ཀྱི་ཐབས་ལམ་ལ་གསར་གཏོད་དང་འཚོལ་ཞིབ་ཡང་ཡང་བྱས་་
ནས་དགེ་སློབ་དབར་གྱི་འབྲེལ་འདྲིས་དང་སྤེལ་རེས་ཟབ་ཏུ་གཏོང་་
དགོས། འབྲེལ་འདྲིས་བརྒྱུད་ནས་སློབ་མའི་འདོད་འདུན་དང་ཡོན་
ཏན་རྒྱུས་ལོན་བྱེད་ཐུབ་ལ། སྤེལ་རེས་བརྒྱུད་ནས་ཤེས་བྱའི་བག་་་་་་
ཆགས་ཟབ་ཏུ་གཏོང་ཐུབ་པས། དགེ་སློབ་མཉམ་འགུལ་གྱི་སློབ་་་་་་་
ཁྲིད་བྱེད་སྟངས་ལ་ངེས་པར་འཇོན་དགོས།

རང་ཉིད་ལ་གཏིང་ཟབ་པའི་ཤེས་བྱ་ཡོན་ཏན་དང་། ཕུན་་་་་་་་
སུམ་ཚོགས་པའི་སློབ་ཁྲིད་ཀྱི་ཉམས་མྱོང་དགོས་པ་ལས་གཞན། དགེ་
རྒན་ལ་ད་དུང་ཐུན་མིན་གྱི་མི་གཤིས་ལྡན་དགོས་པ་སྟེ། དགེ་བའི་་་་
བཤེས་གཉེན་ཞིག་ཡིན་ཕྱིན། རང་ཉིད་ཀྱི་སློབ་མ་རྣམས་ལ་ཀུན་་་་་་
སློང་རྣམ་པར་དག་པའི་བྱམས་སེམས་འཆང་དགོས། སློབ་མར་་་་་་་་
དགའ་ཞེན་དང་། བསམ་ཤེས། བརྩི་འཇོག་བཅས་ནི་སློབ་གསོ་་་་་་་
ལེགས་འགྲུབ་ཡོང་བར་མེད་དུ་མི་རུང་བའི་ཆ་རྐྱེན་ཞིག་ཡིན་པ་མ་་་་
ཟད། སྤྱི་ཚོགས་ཡར་རྒྱས་ལ་མཁོ་བའི་ཤེས་ལྡན་མི་སྣ་གསོ་སྐྱོང་་་་་་་་་
བྱེད་པའི་རྐྱེན་གཙོ་བོ་ཞིག་ཀྱང་ཡིན་པས། “སློབ་བུ་བྱམས་ཀྱིས་་་་་་་
སྐྱོང་བ”ནི་མིང་དོན་མཚུངས་པའི་དགེ་རྒན་ཞིག་ལ་ཚང་དགོས་་་་་་་་
པའི་ཆ་རྐྱེན་གཙོ་བོ་ཡིན། སློབ་བུ་བྱམས་སྐྱོང་གི་བསམ་པ་ལྡན་་་་་་་་་
གྱུར་ན་ད་གཟོད་སློབ་བུའི་ཡར་རྒྱས་ཆེད་དུ་དགེ་རྒན་རང་གི་ཡོད་་་་
ཚད་འབུལ་ཐུབ། དེ་ལས་ལྡོག་ན། ཡོན་ཏན་རི་བོའི་གཏོས་དང་་་་་་
མཉམ་ཡང་སློབ་བུ་ལེགས་པར་སྐྱོང་བའི་ངེས་པ་མེད་པ་རེད།
གཞན་ཡང་། དགེ་རྒན་ནི་སློབ་བུ་ཚོས་དཔེ་ལྟ་ཡུལ་དང་སློབ་སྦྱོང་་་་
བྱ་ཡུལ་གལ་ཆེན་ཞིག་ཡིན་ཞིང་། དགེ་རྒན་གྱི་འགྲོ་འདུག་སྤྱོད་་་་་་་་་
གསུམ་ལས་སློབ་བུར་ཤུགས་རྐྱེན་ཆེན་པོ་ཐེབས་ངེས། དེ་བས་དགེ་་
རྒན་གྱིས་སྔོན་ལ་སློབ་མར་མིག་དཔེ་བཟང་པོ་ཞིག་སྟོན་དགོས་ལ།
མིག་དཔེའི་སྟོབས་ཤུགས་འདོན་སྤེལ་བྱས་ནས་སློབ་མ་ལེགས་ལམ་་་
དུ་ཁྲིད་པ་དང་། རང་དཔེ་གཞན་སྟོན་སྒོས་དངོས་ཐོག་བདེན་་་་་་་་་་
འཚོལ་གྱི་ལས་ཀའི་སྤྱོད་ཚུལ་དང་། སྒམ་བརླིང་ནན་ཏན་གྱི་ལས་་་་་
ཀའི་རྣམ་འགྱུར། ཡ་རབས་ཀྱི་གཏམ་སྤྱོད་ལ་སོགས་པའི་གཤིས་་་་་་་
སྤྱོད་བཟང་པོ་སློབ་བུའི་རྒྱུད་ལ་འཇགས་པར་བྱེད་དགོས། ལྷག་་་་་་་
པར་དུ་སློབ་ཆུང་དང་སློབ་འབྲིང་གི་དུས་སྐབས་སུ། སློབ་མ་མང་་་་་
ཆེ་བར་རང་ཉིད་ཀྱི་བསམ་བློ་དང་དམིགས་འདུན་གསལ་པོ་མེད་་་་་་
པས་ལོག་ལམ་དུ་ཞུགས་ཉེན་ཤིན་ཏུ་ཆེ། དེར་བརྟེན་དུས་སྐབས་་་་་་
འདིར་དགེ་རྒན་གྱིས་ངེས་པར་དུ་མིག་དཔེ་སྟོན་པ་དང་སློབ་བུ་་་་་་་་་
བྱམས་ཀྱིས་བསྐྱངས་ནས་ཡང་དག་པའི་ལམ་དུ་ཁྲིད་དགོས།

མདོར་དྲིལ་ན། དགེ་རྒན་གྱི་འགན་འཁྲི་ལ་སྤྱིའི་ཆ་ནས་ཤེས་་་་
བྱ་ཡོན་ཏན་སློབ་པ་དང་སློབ་མའི་གཤིས་སྤྱོད་སྲོང་བའི་ནང་དོན་་་་་
ཆེན་པོ་གཉིས་ལྡན་ལ། དེ་གཉིས་གང་ལའང་འཐུས་ཤོར་མེད་པར་་
དམ་འཛིན་གང་ལེགས་བྱེད་དགོས། གཅིག་ནས་སློབ་མའི་སློབ་་་་་་་་
སྦྱོང་གི་འདུན་པ་བསྐྱེད་དགོས་ལ། སློབ་སྦྱོང་གི་འདུན་པ་བསྐྱེད་་་་་་
པར་ཁོར་ཡུག་ལེགས་པོ་མཁོ་འདོན་བྱེད་དགོས་པ་མ་ཟད། དགེ་་་་་་
རྒན་རང་ཉིད་ལའང་འཁྲིད་བྱའི་སློབ་ཚན་གང་དེར་ཐོགས་པ་མེད་་
པའི་ཡོན་ཏན་ལྡན་དགོས། གཉིས་ནས་དགེ་རྒན་རང་ཉིད་ལ་་་་་་་་་་་
གཤིས་སྤྱོད་བཟང་པོ་ལྡན་དགོས་ལ། སློབ་བུ་འཚར་ལོངས་ཀྱི་ཆེད་་
དུ་རང་ཉིད་ཀྱི་ཡོད་ཚད་བློས་གཏོང་ཐུབ་པའི་ཀུན་སློང་རླབས་་་་་་་
ཆེན་ལྡན་དགོས། དེ་ལྟར་ན་སློབ་བུའི་ཤེས་བྱ་ཡོན་ཏན་དང་་་་་་་་་་་
གཤིས་སྤྱོད་སོགས་ཕྱོགས་ཡོངས་ནས་ཡར་རྒྱས་འགྲོ་བར་དགེ་་་་་་་་་
མཚན་བླ་ལྷག་ལྡན་ལ། མེས་རྒྱལ་དང་མི་རིགས་ལ་ཕན་པའི་ཤེས་་་
ལྡན་མི་སྣ་སྐྱེད་སྲིང་བྱེད་པའི་ཕན་འབྲས་ཀྱང་རྒྱུན་ཆད་མེད་པར་་་
ཐོན་ངེས་སོ།

（ལྷ་ས་གྲོང་ཁྱེར་སློབ་ཆུང་གསུམ་པ། བཀྲ་ཤིས་གཡང་
འཛོམས་རྒན་པ）

ཉེ་ཆར། ལྷ་ས་གྲོང་ཁྱེར་སྟོད་ལུང་བདེ་ཆེན་་་་་་་
ཆུས་ཞང་ཞུང་མེ་ཏོག་གྲོང་རྡལ་ཆུང་ངུར་གནས་པའི

“བདེ་སྐྱིད་བོད་ཁྱིམ་སྤྲོ་སྐྱིད་ཁང”གིས་2019ལོ་་་་་་་་
ནས་2020ལོའི་བགོ་འགྲེམས་ཚོགས་འདུ་འཚོགས་་་་
པ་དང་། དེ་ནི་རྣམ་གྲངས་གཉེར་སྐྱོང་བྱས་ཚུན་་་་་་་་
འཚོགས་པའི་བགོ་འགྲེམས་ཚོགས་འདུ་ཐེངས་4པ་་་་་
རེད། ཐེངས་འདིའི་བགོ་འགྲེམས་རྒྱག་པའི་དངུལ་་་་
འབོར་སྒོར་ཁྲི་33.75ཟིན་པ་དང་། ཕན་པ་ཐོབ་་་་་་
མཁན་མང་ཚོགས་ཀྱི་གྲས་སུ་འབྲོག་མ་གྲོང་ཚོའི་ཡུལ་
གཞན་ནས་གནས་སྤོས་བྱས་པའི་དུད་ཚང་100ཡི་་་་་
གྲོང་མི་409ཚུད་པ་དང་། དུད་ཚང་རེར་ཆ་སྙོམས་་་
ཡོང་འབབ་སྒོར་3300ལྷག་ཙམ་ཟིན་པའི་ནང་བགོ་་
འགྲེམས་མང་ཤོས་ཀྱི་དུད་ཚང་ལ་སྒོར་11600ཙམ་་
རག་ཡོད།

གསར་འགོད་པས་ཤེས་རྟོགས་བྱས་པར་་་་་་་་་་་་་་
གཞིགས་ན། “བདེ་སྐྱིད་བོད་ཁྱིམ་སྤྲོ་སྐྱིད་ཁང”ནི་་་་
སྟོད་ལུང་བདེ་ཆེན་ཆུས་འབྲོག་མ་གྲོང་ཚོའི་གནས་་་་་་
སྤོས་དབུལ་སྐྱོར་བཀོད་སྒྲིག་བྱ་ཡུལ་འདུ་འགོད་ཀྱི་་་་་་
རྨང་གཞིའི་ཐོག་བཏོད་པའི་ཡུལ་སྐོར་རྩེར་སོན་གྱི་་་་་་
ཁྱིམ་ཚང་མགྲོན་ཁང་གི་གྲོང་ཚོའི་རྣམ་གྲངས་ཤིག་་་་་་
རེད། ལོ་རེའི་ཟླ་7པ་ནས་9པའི་བར་ནི“བདེ་སྐྱིད་་་་
བོད་ཁྱིམ་སྤྲོ་སྐྱིད་ཁང”ལས་གཉེར་བྱེད་པའི་དུས་་་་་་་
ཚིགས་གཙོ་བོ་ཡིན་པ་དང་། ལོ་ཟླའི་འགྲོས་དང་་་་་་་་
བསྟུན་ནས་རིམ་བཞིན་དྲ་ཐོག་དུ་སྐད་གྲགས་ཆོད་་་་་་
པའི་བོད་ཁྱིམ་སྤྲོ་སྐྱིད་ཁང་ཞིག་ཏུ་གྱུར་པ་རེད། ཉེ་་་་

བའི་ལོ་ཤས་རིང་། “སྲིད་གཞུང་གིས་རྒྱབ་་་་་་་་་་་་་་
སྐྱོར”དང་། “ཁེ་ལས་ཀྱིས་རོགས་སྐྱོར” “གྲོང་མི་་་
རང་རྟོགས་ངང་ཞུགས་པ”བཅས་ལྷན་དུ་འབྲེལ་་་་་་་་
བའི་བྱེད་ཐབས་བརྒྱུད། འབྲོག་མ་གྲོང་ཚོས་ཡུལ་་་་་་་
སྐོར་ཐོན་ལས་ཆེད་ལས་ཅན་དང་གཞི་ཁྱོན་ཅན་གྱི་་་་་
སྒོ་ནས་འཕེལ་རྒྱས་བཏང་བས། མི་སེར་ཚོ་ཁྱིམ་གྱི་་་་་
སྒོ་རྩར་ལས་ཞུགས་ཐུབ་སྟེ་ཕྱུག་པོར་གྱུར་ཡོད།

2016ལོར། འབྲོག་མ་གྲོང་ཚོའི་གྲོང་མི་བཀྲ་་་་
ཤིས་སྒྲོལ་མ་རྒུ་རུམ་གྲོང་རྡལ་རྣམ་པར་གྲོང་ཚོ་ནས་་་་
འབྲོག་མ་གྲོང་ཚོར་སྤོས་པ་དང་། གནས་སྤོས་རྗེས་་་་་
ཁོ་མོ“བདེ་སྐྱིད་བོད་ཁྱིམ་སྤྲོ་སྐྱིད་ཁང”དུ་ལས་ཀ་་་་་་་
བྱེད་པར་ཡོང་ལ། ཁོ་མོས“ལས་ཀ་བྱེད་ས་ནས་ཁྱིམ་་
གྱི་བར་དུ་སྐར་མ་བཅུ་ཡང་འགྲོ་མི་དགོས། གླ་་་་་་་་་་་་
ཕོགས་ཀྱང་སྔོན་ཆད་ལྷ་ས་གྲོང་ཁུལ་དུ་གླ་པ་རྒྱུགས་་་་
སྐབས་ལས་ལྡབ་གཅིག་འཕར་འདུག”ཅེས་བཤད་་་་་་
བྱུང་།

2017ལོ་ནས་བཟུང་། འབྲོག་མ་གྲོང་ཚོའི་་་་་་་་
དུད་ཚང་15ཡི་གྲོང་མི་དམངས་སྲོལ་སྒྱུར་བཀོད་་་་་་་་
རྣམ་གྲངས་ལ་ཞུགས་ནས་རང་ཁྱིམ་གྱི་བོད་བཟོའི་་་་་་
ཁང་པ་ཆུང་ཆུང་དེ་དག་སྐར་མ་རིམ་པའི་ཨར་ཁང་་་་
གི་ཚད་གཞི་ལྟར་སྒྱུར་བཀོད་བྱས་ཤིང་། ཐོག་སོ་་་་་་་་
དང་པོར་ནང་མི་དང་བཅས་པ་སྡོད་ལ། ཐོག་སོ་་་་་་་་
གཉིས་པ་མགྲོན་ཁང་ལ་བསྒྱུར་ཡོད། བཀྲ་ཤིས་སྒྲོལ་་
མའི་ཁྱིམ་ནི་སྒྱུར་བཀོད་ནང་ཞུགས་མཁན་གྱི་ཁྱིམ་་་་་་
ཚང་དང་པོའི་གྲས་ཡིན་ལ། ལོ་ལྟར་ལས་གཉེར་གྱི་་་་་

དུས་ཚིགས་གཙོ་བོའི་སྐབས་སུ་ཁོ་མོའི་ཁྱིམ་གྱིས་ཉིན་
ལྟར་ཕྱོགས་བཞི་མཚམས་བརྒྱད་ནས་ཡོང་བའི་སྐུ་་་་་་་
མགྲོན་ལ་སྣེ་ལེན་བྱས་ཏེ། ཉིན་རེའི་བོཌ་དངུལ་ཁྲོད་་
ནས་བགོ་འགྲེམས་རག་གི་ཡོད།

“བདེ་སྐྱིད་བོད་ཁྱིམ་སྤྲོ་སྐྱིད་ཁང་གིས་2018
ལོའི་ཟླ་5པར་དངོས་སུ་ཕྱི་ཕྱོགས་སུ་ལས་གཉེར་བྱས་་
ཤིང་། མིག་སྔའི་བར། ཁྱོན་བསྡོམས་གྲོང་ཚོ་དེ་གའི་
ལས་མི་39ཡོད་པར་མི་རེར་ཟླ་རེར་གླ་ཕོགས་སྒོར་་་་་་
3000ནས་སྒོར་4500བར་འདྲ་ཡི་མེད། ལས་་་་་་་་་་
གཉེར་བྱས་ནས་ད་བར་དུ་བདེ་སྐྱིད་བོད་ཁྱིམ་སྤྲོ་་་་་་་་
སྐྱིད་ཁང་གིས་འབྲོག་མ་གྲོས་ཚོར་གནས་སྤོས་བྱས་་་་་་
པའི་དུད་ཚང་100ལ་བགོ་འགྲེམས་སྒོར་ཁྲི་86.5
སྤྲད་ཡོད”ཅེས་རྣམ་གྲངས་གཉེར་སྐྱོང་གི་འགན་་་་་་་་
ཁུར་བ་ཧོང་ཏན་གྱིས་བཤད།

“བདེ་སྐྱིད་བོད་ཁྱིམ་སྤྲོ་སྐྱིད་ཁང”གིས་ཡུལ་་་་་་་
གཞན་ནས་གནས་སྤོས་བྱས་པའི་དུད་ཚང་100ཡི་་་་་
མང་ཚོགས་409ལ་དབུལ་སྒྲོལ་སྲ་བརྟན་དང་རྒྱུན་་་་་
སྲིང་འཕེལ་རྒྱས་གཏོང་བར་ཐད་ཀར་སྐུལ་ཁྲིད་བྱས་་
ཡོད། “གོམ་སྟབས་རྗེས་མར་ང་ཚོས་བྱིས་པའི་རོལ་་་
རྩེད་ཁང་དང་། ལུས་གསོའི་རྣམ་གྲངས་ཆེ་གྲས་་་་་་་་་
སོགས་བསྐྲུན་རྩིས་ཡོད། འབྱུང་འགྱུར་ང་ཚོ་འབྲོག་་་
མ་གྲོང་ཚོའི་མང་ཚོགས་མི་རེར་ཆ་སྙོམས་ཡོང་འབབ་
སྒོར་ཁྲི་3ཟིན་པའི་ཡིད་ཆེས་ཡོད”ཅེས་འབྲོག་མ་་་་་་་་
གྲོང་ཚོའི་ཧྲུའུ་ཅི་དང་པོ་ཉིའུ་ཧྲི་ཧུང་གིས་གསར་་་་་་་་
འགོད་པར་བརྗོད།

བདེབདེ་་སྐྱིདསྐྱིད་་བོདབོད་་ཁྱིམཁྱིམ་་སྤྲོསྤྲོ་་སྐྱིདསྐྱིད་་ཁངཁང་་གིསགིས།།
ཁྱིམ་ཚང་མགྲོན་ཁང་དང་ཡུལ་སྐོར་ཟུང་དུ་སྦྲེལ་ནས་

བདེ་སྐྱིད་ལྡན་པའི་འཚོ་བ་བཏོད་པ།

སྙིང་དོན་སློབ་སྦྱོང་བྱས། སྔོན་ཐོན་དཔེ་བཟང་བརྩོན།
“སྐར་བརྒྱད་ཏང་ཀྲི་པུའུ”འཛུགས་གཏོད་བྱེད་སྒོ་གཏིང་ཟབ་སྤེལ་ཆེད། ཉིན་ཤས་གོང་ལྷོ་བྲག་རྫོང་སློབ་འབྲིང་གི་ཏང་ཀྲི་པུས་བརྗོད་དོན་གཙོ་བོའི་ཏང་གི་ཉིན་མོ་གོ་སྐབས་་་

སུ་བྱས་ཏེ“རྩ་བའི་སྙིང་དོན་ཀློག་འདོན་གྱིས་སྔོན་ཐོན་དཔེ་བཟང་བརྩོན་ལེན་བྱེད”ཅེས་པ་བརྗོད་དོན་གཙོ་བོར་བྱས་ནས《ཞི་ཅིན་ཕིང་གིས་རྒྱལ་སྲིད་སྐྱོང་ལུགས་སྐོར་གླེང་་་་་་་་་་་་་་
བ》དེབ་གསུམ་པའི་ཀློག་འདོན་འགྲན་བསྡུར་བྱས་ཤིང་། འདི་ནི་བྱ་དགའ་ཐོབ་པའི་བདམས་ཐོན་པའི་མཉམ་པར་ཡིན་པ།


